
Мустақилликнинг дастлабки йилларидан таълим тизими, уни ислоҳ қилиш ва ривожланган мамлакатлар таълими даражасига кўтариш ва асосийси, давлат ва жамият ҳаётининг турли жабҳаларида ўз салоҳяти билан керакли кадрларни етиштириш устивор вазифалардан саналмоқда. Бу эса, ўз навбатида соҳа мутахассислари зиммасига тегишли ўқув фанлари бўйича ўқув адабиётларини ҳозирги давр талаби ва илм-фаннинг сўнгги ютуқларини ҳисобга олган ҳолда янгилаб бориш, таълим жараёнига инновация ва таълим технологияларини жорий этишни тақозо этмоқда. Бу борада президентимиз Шавкат Мирзиёев қуйидагиларни таъкидлайди: “Яна бир муаммони ҳал этиш ҳам ўта муҳим ҳисобланади: бу – педагоглар ва профессор-ўқитувчилар таркибининг профессионал даражаси, уларнинг махсус билимларидир. Бу борада таълим олиш, маънавий-маърифий камолот масалалари ва ҳақиқий қадриятларни шакллантириш жараёнларига фаол кўмак берадиган муҳитни яратиш зарур”
.

Ўқув жараёни билан боғлик таълим сифатини белгиловчи ҳолатлар қуйидагилар: юқори илмий-педагогик даражада дарс бериш, муаммоли маърузалар ўқиш, дарсларни савол-жавоб тарзида қизиқарли ташкил қилиш, илғор педагогик технологиялардан ва мулътимедиа воситаларидан фойдаланиш, тингловчиларни ундайдиган, ўйлантирадиган муаммоларни улар олдига қўйиш, талабчанлик, тингловчилар билан индивидуал ишлаш, эркин мулоқот юритишга, илмий изланишга жалб қилувчи кўплаб методлар мавжуд. Американинг “Street law” (кўча қонуни) дастури бугунги кунда кўплаб давлатлар томонидан қўлланилиб, таълим жараёнига ўрнашиб қоляпти. Бунга сабаб дастурдан ўрин олган юзлаб ўқитиш методларининг фаоллиги, жозибалилиги ва таъсирчанлигидир. Улар ёрдамида талабалар ўз фикрларини эркин ифодалаш, ахборотларни танқидий қабул қилиш, жамоада ишлаш, ўз мавқеини мустаҳкамлаш, фикрларни ҳимоя қилиш, ҳақ-ҳуқуқларини англаб етиш каби имкониятларга тезда эга бўлади. 
Улар қуйидагилар: 

“Кластер”, “Синквейн”, “Ақлий ҳужум”, “Дебат”, “Кейс-стади”, “Пинборд”, “Муаммоли вазият”, “Балиқ скелети”, “Т-схема”, “Венн диаграммаси”, “Икки қисмли кундалик”, “Инсерт”, “Нима учун”, “Б-Б-Б”,  кабилар дарснинг туридан қатъий назар дарс сифатини ва самарадорлигини оширишга катта хизмат қилади.
Миллий ғоя: асосий тушунча ва тамойиллар фанини лойиҳалаштиришда қуйидаги асосий концептуал ёндошувлардан фойдаланилади:

Кластер (ахборотни ёйиш) усули

Бу усулнинг асосий вазифаси ўрганилаётган объект – талабалар фаолиятини, педагогик воқеликни қисмларга ажратган ҳолда ўзлаштиришга йўналтиради. Унда кўп вариантлилик асосида тушунча ва ҳодисаларнинг ўзаро ички ҳамда ташқи боғланишларини аниқлаш кўникмаларини шакллантиради, мавзу бўйича фикр-мулоҳазаларни эркинлаштиришга ёрдам беради. Мавзу бўйича кластерларни тузиш, ўқув мақсадига қараб, босқичма-босқич ҳаракатланишни тақозо этади, оҳир оқибатда якуний натижа янги билимларни ўзлаштириш, фикрлар хилма-хиллигини яхлитлаш асосида қўлга киритилади. Кластер усулидан фойдаланиш учун ўқувчиларни кичик гуруҳларга (3-5) ажратиш талаб этилади. Ҳар бир гуруҳда мавзуга оид ўқув элементлари танланади бунинг учун аудиторияда дарслик, ўқув қўлланнмалари, маъруза матнлари ва бошқа ахборот манбалари бўлиши лозим. Ўқитувчи алоҳида ўқув элементларини ўзлаштириш учун 15-20 дақиқа вақт ажратади.

Кластер тузиш босқичлари:

1. Аудитория ёзув тахтасига кичик гуруҳлар сонига қараб ватман (чизмачилик қоғози) осилади (калит) сўзлар ўқитувчи (айрим ҳолларда талабалар) томонидан ёзилади;

2. Мавзу бўйича ўқув элементларига тегишли фикрлар (қонун, факт, тезис, ҳодиса, жараён, натижа) аниқ феъл билан ифодаланган ҳолда қоғозга ёзилади;

3. Асосий тушунча ва ғоялар ўртасидаги алоқадорлик чизмада кўрсатилади;

4. Кичик гуруҳлардаги барча ўқувчилар ўз вариантларини қоғозга ёзишади;

5. Фикрлар шажараси умумлаштирилади ва якуний хулосалар қайд этилади;

6. Ўқитувчи талабалар фаолиятини назорат қилади ва объектив баҳолайди.

Синквейн (ахборотни йиғиш) усули

Методни қўллаш жараёнида ўқувчилардаги тарқоқ ахборотли жараёнлар аста секин босқичма-босқич йўналтирилган жараёнга айлантириб борилади. Яъни билимлар мавзуни ўрганиш давомида ўрганилади. Муайян воқелик тўғрисида якдил фикрга келинади. Бунинг учун ўқувчиларда беш имконият мавжуд бўлади яъни синквейн беш қатордан иборат ўзига хос “оқ шеър” (қофиясиз) бўлиб, ўрганилаётган мавзуга оид тушунчалар (ҳодиса, жараён, воқеа) қатъиян кетма-кетликда ёзиб чиқилади. Синквейн орқали ўқувчилар ўз фикрларини тўплаш ихчам ифодалаш мулоҳазаларни синтезлаш ва мавзу бўйича тўғри хулосаларни такомиллаштиришга ўрганишади. Синквейн тузиш тартиби:

1. Биринчи қаторда мавзуга оид бош ғоя (таянч тушунча) бир сўз (от) билан қайд этилади.

2. Иккинчи қаторда бош ғоя икки сифат билан ифодаланади.

3. Учинчи қаторда мавзуга оид тушунчалар уч сўз билан баён қилинади.

4. Тўртинчи қаторда мавзуга оид фикр (назария, факт)лар тўртта сўздан иборат бўлиши лозим.

5. Сўнгги қаторга мавзу моҳиятини ойдинлаштирадиган (ёки маъно жихатидан яқин бўладиган) битта сўз ёзилади бу кетма-кетликни қуйидаги чизиқлар бўйича лойиҳалаш мумкин.

1.______________________________ топшириқ

2.____________ _____________ ___________

3. ____________ _____________ ___________

4.__________ ________ _________ ___________

6. ______________________________________ натижа

Одатда синквейн мавзу бўйича бирор муаммоли вазиятли ечиш ёки алоҳида ўқув элементларини мукаммалаштиришда талаба тафаккурини чархлаш учун тузилади. Агар биринчи қатордаги мавзу сўз туркуми – от орқали ифодаланса, иккинчи қаторда топшириқнинг муҳим хоссаларни белгиловчи бир жуфт сифатни ўқувчи ўйлаши кўп вариантли жавоблардан энг маъқулини олиши лозим.

“Кичик гуруҳларда ишлаш”

Кичик гуруҳларда ишлаш ўқувчи-талабанинг фаоллигини оширади, ҳар бири учун мунозарада қатнашиш ҳуқуқини беради, бир-биридан ўрганиш имкони туғилади, бошқалар фикрини қадрлашга ўргатади. Қўллаш усули:
1. Фаолиятни танлаш. Мавзуга оид муаммо шундай танланадики, натижада ўқувчи-талабалар уни ўрганиш (бажариш) учун ижодий фаолият кўрсатишлари зарур бўлади ва вазифалар белгилаб олинади.

2. Зарурий асос яратиш. Ўқувчи-талабалар кичик гуруҳда қатнашишлари учун танланган фаолият бўйича етарли билим, кўникмага эга бўлишлари керак.

3. Гуруҳни шакллантириш. Одатда, ҳар бир гуруҳда 3-5 талаба бўлади (баъзан, кам ёки кўп бўлиши мумкин). Агар гуруҳда ишлаш маълум ёзма ҳужжат тайёрлашни талаб этса, 2-3 кишилик гуруҳ тузилгани маъқул. Гуруҳ таркиби масаланинг муҳимлиги, аудиториядаги ўқувчи талабалар сони, уларнинг бир-бири билан ўзаро ҳаракатига боғлиқ ҳолда ўзгаради. Энг яхшиси, “гетроген” гуруҳ ташкил этишдир. (жинси, ўзлаштириш даражаси ва бошқа белгилар асосида). Гуруҳда ишлаш талабалар ўртасида вазифаларни аниқ тақсимлашга асосланади. (Мисол учун, бир ўқувчи-талаба мунозарани бошқаради, иккинчиси ёзиб боради, учинчиси спикер (сардор) ролини ўтайди ва ҳоказо). Аудиторияни гуруҳларга ажратиш, таклиф ёки ҳисоб бўйича амалга оширилади.

4. Аниқ йўл-йўриқлар кўрсатиш. Талабаларга фаолиятни бажариш учун ихчам тарзда аниқ тушунтириш берилади. Ўқитувчи гуруҳларнинг ишлаш тезлиги турлича бўлишини инобатга олган ҳолда вақт чегарасини айтади. Гуруҳлар керакли материал ва ахборот билан таъминланади. Талабалар иш бошлашлари учун вазифаларини тушуниб етганлиги текширилади.

5. Қўллаб қувватлаш ва йўналтириш. Ўқувчи гуруҳлар тўғри ишлаётганлигини қайд этади, уларга зарурат туғилса ёрдам беради, гуруҳларга тазйиқ ўтказилмайди.

6. Муҳокама қилиш ва баҳолаш. Гуруҳларда иш якунлангач, унинг натижалари бўйича ахборот берилади. Бунинг учун ҳар бир гуруҳ ўз сардорини белгилайди. Зарурат туғилса, фаолият натижалари бўйича фикрларни ўқитувчи ёзиб боради. Муҳими, гуруҳ ечимининг асосланишини аниқлаштириб олишдир. Агар вақт етарли бўлса, муайян фикрни асослашда гуруҳлар бир-бирига савол беришлари мумкин, унинг натижалари ўқитувчи томонидан баҳоланади. Бунда фаолиятни тўғри ва аниқ бажариш, вақт сарфи асосий мезон ҳисобланади.

Ақлий ҳужум

Ақлий хужум услубини биринчи булиб бундан бир неча ўн йиллар олдин Ф.Осборн Алекс рекламаси оркали Баттер, Бартон, Дастин ва Осборн фирмаларида қўллаган. Кейинчалик ушбу услубдан йирик халқаро корпорациялар ҳам фойдалана бошлашган. Ҳозирги кунда кўпгина ривожланган давлатларда, ушбу услуб маъмурий бошқаришда ва нодавлат ташкилотларда оддий одатий ҳолга айланди.

Республикамиздаги таълим муассасаларида ушбу услубдан 2000 йил-лардан бошлаб фойдаланила бошланди. Ушбу услубнинг моҳияти жуда оддий. Талабалар мавзуга оид муаммоли савол ёки масала билан таништирилади. Масала бўйича талабалар ўз ғоя ва фикрларини билдиришлари учун аниқ вақт ажратилади, масалан ― 10 минут. 10 минут ичида билдирилган барча ғоялар ва фикрлар ёзиб борилади. Билдирилаётган ғоялар баҳоланмайди, аудиторияда шовқин бўлишига, айрим талабаларнинг бошқа талаба фикри устидан кулиши ёки уни баҳолашига рухсат берилмайди. Дастлабки мақсад ― сон! Ғоя қанча кўп бўлса шунча яхши. Алоҳида фаол талабаларнинг етакчилик қилишларига, яъни фақат бир неча талаба фикр билдиришларига йул қўйилмайди. Мумкин қадар барча талабалар фикрини баён этишларига имконият яратилади. Вақт тугагач талабаларга экранда ёзилган барча фикрларни ўқиб, мушоҳада қилишларига вақт ажратилади. Кейин ўқитувчи ёрдамида барча ғоялар гуруҳларга бўлинади ва улар таҳлил қилиниб, энг мақбул вариант танлаб олинади.

Балик скелети техникаси
Ушбу технология катта муаммоларнинг ечимини топишга қаратилган. Юқори қисмида муаммолар тури ёзилса, пастки қисмида эса муаммолар ечимига қаратилган тадбирлар ёки ушбу муаммолар бўйича мисоллар ёзилади.
[image: image2.png]Mas3y Gyiiuua

MYaMMOJTH CaBOT





“Ажурли арра” технологияси

Бундай технология асосида машғулотлар ташкил этилганда, талабалар (ўқувчилар)нинг ҳамкорликда ишлашига ва қисқа вақт ичида катта ҳажмдаги ахборотларни ўзлаштиришга имкон яратилади. Ўқитувчи мураккаб мазмунли мавзулар бўйича ўқувчиларни дарсга тайёрлаш учун уларнинг ҳар бирига алоҳида ахборотли пакет тайёрлайди. Ҳар бир талаба икки гуруҳ таркибида иштирок этади. Улар дастлаб биринчи гуруҳда, кейин эса “эксперт” гуруҳига бирлашиб, мавзуни мустақил ўрганишади. Гуруҳ 5-6 кишидан иборат бир неча кичик гуруҳларга бўлинади. Ҳар бир гуруҳдан “эксперт” талаба ажратиб олинади ва уларга пакетдаги аниқ мавзуга оид саволлар берилади. Пакетда ушбу саволга оид ўқув материаллари бўлади. Эксперт талабалар алоҳида ажралишиб, мавзуларни мустақил ўрганишади ва ўзаро таҳлил қилишади. Кейин, эксперт талабалар ўз гуруҳларига қайтишиб, ўрганганларини гуруҳ аъзоларига ўргатишади. Машғулот охирида ўқитувчи экспертлар фикрларини якунлаб, мавзуни тўлдиради.

ФСМУ технологияси

Ушбу технология тингловчиларни ўз фикрларини ҳимоя қилишга, эркин фикрлаш ва ўз фикрига бошқаларни ишонтиришга, очиқ-ошкора баҳслашишга, эгаллаган билимларни таҳлил қилиши, уларни қай даражада эгаллаганлигини баҳолашга ҳамда тингловчиларни баҳслашиш маданиятига ўргатади. Ушбу технология тингловчиларга қоғозга ўз фикрларини аниқ ва қисқа ҳолатда ифода этиб, тасдиқловчи далиллар ёки инкор этувчи фикрларини баён этиш тартибида амалга оширилади

Ф - фикрингизни баён этинг

С - фикрингиз баёнига сабаб кўрсатинг

М- кўрсатилган сабабни тушунтирувчи мисол келтиринг

У - фикрингизни умумлаштиринг

ФСМУ технологиясида мавзу бўйича савол қўйилади. Талабаларга ФСМУ технологиясининг моҳияти ва уларнинг вазифаси тушунтирилади. Топшириқни бажариш учун аниқ вақт белгилайди, масалан, 15-20 минут. Топшириқни ҳар бир талаба шахсан бажариши талаб этилади. Талабалар фаолиятини кузатади, уларнинг саволларига жавоб бериб боради, йўналтиради, маслаҳатлар беради. Кузатув даврида тўғри қарор ёки фикр ёзаётган талабаларни аниқлайди. Жавобларни йиғиб олиб, кузатув даврида нисбатан тўғри деб топилган талабаларнинг фикрларини ўқийди, қўшимчалар киритиб, савол бўйича тўлиқ маълумот беради. Ушбу технология мунозарали масалаларни ҳал этишда, баҳс-мунозаралар ўтказишда ёки ўқув-семинари якунида (тингловчиларнинг ўқув-семинари ҳақидаги фикрларни билиш мақсадида) ёки ўқув режаси асосида бирон бўлим ўрганиб бўлингач қўлланилиши мумкин.
“Бумеранг” технологияси
Мазкур технологияда талабаларга турли хил кўринишдаги (очиқ, ёпиқ, кўндаланг) саволлар берилади. Талабаларда танқидий фикрлаш, мантиқни шакллантиришга имконият яратади, ўз ғоя ва фикрларини оғзаки ёки ёзма шаклларда баён этиш қобилиятларини шакллантиради. Очиқ саволлар муомала, сўзлашувни давом эттиришга имкон беради. Уларга қисқа, бир хил жавоб бериш мумкин эмас. Ёпиқ саволлар олдиндан “ҳа” ёки “йўқ” усулидаги тўғри, қисқа жавобларни беришни кўзда тутади. Кўндаланг саволлар бир-бирига гуруҳлаб берилувчи қисқа саволлардан иборат бўлиб, бу ўзига хос ахборотлар излаш ҳамда далилларни аниқлаштириш, бошқалар фикрини аниқлаш ва муайан қарорлар қабул қилишга имконият яратади. Кўндаланг сўроқ пайтида мунозарага киришилмайди. Мазкур технология бир машғулот давомида ўқув материалини чуқур ва яхлит ҳолатда ўрганиш, ижодий тушуниб етиш, эркин эгаллашга йуналтирилган.
Инсерт жадвали

Талабаларда маърузалар ва мустақил таълим жараёнида олган билимлари асосида назарий маълумотларни тизимлаштиришни, уни тасдиқлаш, аниқлаштириш ёки рад қилиш, қабул қилинаётган маълумотларнинг тушунарлигини назорат қилиш, аввал эгаллаган билимларини янгиси билан боғлаш кобилиятларини шакллантиради. Шу сабабли, ушбу услуб мавзу бўйича режадаги машғулотлар ўзлаштирилгач, талабалар мавзуга оид билим ва кўникмаларга эга бўлгач қўлланилади. Ўқитувчи мавзунинг аниқ мазмун ва моҳиятини ёритиб беради ва дарс якунида талабаларга ушбу мавзу бўйича “Инсерт” жадвали асосида уйда мустақил ишлашлари учун топшириқ беради. Талабалар ушбу жадвал асосида дарсда олган билимларини ўз билимлари, реал ҳаётий тажрибалари билан таққослайди, мавзу бўйича мустақил ишлаб, янги маълумотлар олади, уларни матнда қўйилган белгилар асосида жадвалга киритади.

Инсерт жадвали

	V
	+
	
	?

	
	
	
	

	
	
	
	


«V» -
ҳақидаги билимларимга жавоб беради;

«+» -
 ҳақидаги билимларимга қарама-қарши;

«-» -
 янги маълумотлар;

«?» - 
 мавзуга оид туғилган саволлар.

“Каскад” техникаси
[image: image1.jpg]


Ушбу технология ғоялар тизимини ишлаб чиқишга кўмак беради. Асосий мақсади: аниқ ва ижодий фикрлаш қобилиятини фаоллаштириш.

Савол юзасидан фикрларингизни билдиринг ва фикрларингизни асосланг.

БББ (биламан, билишни хоҳлайман, билиб олдим техникаси)
Ушбу технологияда ҳар бир талабага шахсий топшириқ берилиши мумкин. Топшириқ муайян мавзу бўйича саволлар тарзида берилади. Талаба ушбу саволлар бўйича нималарни билишини, билишни хоҳлашини ва машғулот давомида нималарни қўшимча равишда билиб олганлигини БББ жадвалига ёзади. Бунда таянч иборалар ўқитувчи томонидан берилиши ҳам мумкин.

БББ жадвалини тўлдириш учун таянч ибора ва тушунчаларнинг тартиб рақамидан қуйидагича фойдаланиш мумкин.

	Мавзу

саволи
	Биламан
	Билишни

хоҳлайман
	Билиб олдим

 “Концептуал жадвал”
Гуруҳ бир неча кичик гуруҳларга ажратилади. Ҳар бир гуруҳга мавзуга оид муаммоли саволлар берилади. Жавоблар ёзма равишда ўқитувчига тақдим этилади. Гуруҳ сардорлари жавоблар бўйича презентация шаклида чиқиш қилади.

Гуруҳни баҳолаш жадвали

	Гуруҳлар
	Жавоблар- нинг аниқ ва тўғрилиги
	Ахборот-

	Гуруҳ

аъзолари
нинг
фаоллиги
	Умумий

баллар
	Баҳо

	
	(1,0)
	(0,5)
	(0,5)
	(2)
	

	1-гуруҳ
	
	
	
	
	

	2-гуруҳ
	
	
	
	
	

	3-гуруҳ
	
	
	
	
	


Гуруҳ бошлиғининг чиқиб масалани ойдинлаштириб бериши:

1,5-2,0 балл – “аъло”; 1-1,4 балл – “яхши”

5-0,9 балл – “қониқарли”; 0,5 балл – “қониқарсиз”

“Веер” технологияси
Мураккаб, муаммо характердаги мавзуларни ўрганишда қўлланилади. Бу технологияда мавзу бўйича дастлаб тўлиқ ва қисқа маълумот берилади. Кейин мавзу бўйича асосий муаммоли саволлар ажратилиб, алоҳида кичик гуруҳларда муҳокама этилади, яъни муаммонинг ижобий ва салбий томонлари, афзаллик ва камчиликлари, фойда ва зарарлари аниқланади. Бу интерактив технология танқидий, таҳлилий, аниқ мантиқий фикрлашни шакллантириб, талабаларга ўз фикрларини оғзаки ёки ёзма баён этишларига, ҳимоя қилишларига шароит яратади. “Веер” технологияси ёрдамида мавзунинг алоҳида саволлари бўйича кичик гуруҳларнинг, ҳар бир талабанинг фаол иштирок этиши таъминланади ва уларнинг ушбу савол бўйича билимлари баҳоланади.
Шундай қилиб,  Миллий  ғоя: асосий тушунча ва тамойиллар фанини ўқитишда инновациялардан ва замонавий педагогик технологиялардан фойдаланиш, таълим  самарадорлигига эришишга имкон беради ва ўқувчиларни мазкур фан доирасида қизиқишларини оширишга, мустақил изланишларига муҳим замин яратади. 

